
1. [bookmark: _GoBack]Ընթացիկ իրավիճակը և իրավական ակտի ընդունման անհրաժեշտությունը.
Հայաստանի Հանրապետության կառավարության որոշման նախագիծը բխում է` «Մեր ժամանակների հերոսը» ամենամյա մրցանակաբաշխության կազմակերպման և անցկացման անհրաժեշտությունից: 
Գնման գործընթացը նախատեսվում է կազմակերպել «Գնումների մասին» ՀՀ օրենքի 44-րդ հոդվածով սահմանված կարգով, որպես խորհրդատվական ծառայություն՝ չկիրառելով նախաորակավորման ընթացակարգ:
Գնման ընթացակարգի շրջանակում ընտրված մասնակից կճանաչվի այն մասնակիցը, որի առաջարկած գնին և հրավերով սահմանված ոչ գնային պայմաններին հրավերով սահմանված կարգով տրված գործակիցների հանրագումարը կլինի ամենաբարձրը: Այս ընթացակարգի նպատակն է ընտրել բարձորակ կազմակերպիչ, ով լավագույնս կիրականացնի միջոցառման կազմակերպումը՝ միջազգային ամենաբարձր չափանիշներին համապատասխան: 
Քանի որ «Մեր ժամանակների հերոսը» մրցանակաբաշխության կազմակերպման ծառայությունների բնութագիրը ճշգրիտ սահմանվել է պատվիրատուի կողմից, և պատվիրատուն նպատակ չի հետապնդում ապահովելու ծառայության բնութագրի այլընտրանքային առաջարկների ստացումը, հետևաբար, գնումը երկփուլ մրցույթի ձևով կազմակերպելու անհրաժեշտությունը բացակայում է:
Միաժամանակ, քանի որ նախաորակավորման ընթացակարգի կազմակերպման ժամանակ նախաորակավորման հայտարարությամբ չի հրապարակվում ձեռք բերվող ծառայությունների բնութագիրը և գնման գինը, ուստի այդ հանգամանքը կարող է սահմանափակել հնարավոր մասնակիցների շրջանակը: Հաշվի առնելով վերոգրյալը՝  պատվիրատուն Նախագծով առաջարկում է նախաորակավորման ընթացակարգ չկիրառել:
1. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:
